
КОМИ РЕСПУБЛИКАЛÖН ОЛАНПАС
Коми Республикаса йöзлысь дзоньвидзалун видзан государственнöй учреждениеса медицинскöй, фармацевтическöй да мукöд уджалысьöс, кодъяслöн уджыс грöзитö налöн олöмлы да дзоньвидзалунлы, быть страхуйтан мында да пöрадок урчитöм йылысь да  Коми Республикаса йöзлысь дзоньвидзалун видзан государственнöй учреждениеса уджалысь пöгибнитöм дырйи öтпырся сьöм пособиелысь мындасö урчитöм йылысь
Примитöма Коми Республикаса

Государственнöй Сöветöн                                             2007 вося октябр 25 лунö
Тайö Оланпасыс индö Коми Республикаса йöзлысь дзоньвидзалун видзан государственнöй учреждениеса медицинскöй, фармацевтическöй да мукöд уджалысьöс, кодъяслöн уджыс грöзитö налöн олöмлы да дзоньвидзалунлы, быть страхуйтан мындасö да пöрадоксö да  Коми Республикаса йöзлысь дзоньвидзалун видзан государственнöй учреждениеса уджалысьöн медицинскöй отсöг сетігöн либö наука боксянь туялан удж нуöдігöн удж кузя могъяс вöчигöн либö профессиональнöй долг олöмö пöртігöн пöгибнитöм дырйи öтпырся сьöм пособие мындасö.
1 статья
1. Быть страхуйтны объектъясöн лоöны Коми Республикаса йöзлысь дзоньвидзалун видзан государственнöй учреждениеса медицинскöй, фармацевтическöй да мукöд уджалысьлöн олöм да дзоньвидзалун, кодъяслöн уджыс грöзитö налöн олöмлы да дзоньвидзалунлы, федеральнöй законодательство серти индöм чин лыддьöг серти (водзö – медицинскöй, фармацевтическöй да мукöд уджалысь).

2. Медицинскöй, фармацевтическöй да мукöд уджалысьлысь олöмсö да дзоньвидзалунсö колö быть страхуйтны Коми Республикаса йöзлысь дзоньвидзалун видзан государственнöй учреждениекöд удж йылысь сёрнитчöм кырымалан лунсянь (водзö – удж йылысь сёрнитчöм) да удж йылысь сёрнитчöм дугöдöмöдз.
 Медицинскöй, фармацевтическöй да мукöд уджалысьлысь, коді кырымаліс дзоньвидзалун видзан государственнöй учреждениекöд удж йылысь сёрнитчöм тайö Оланпас вынсявтöдз, олöмсö да дзоньвидзалунсö колö быть страхуйтны страхуйтчысьöн страховщиккöд страхуйтöм йылысь сёрнитчöм кырымалан лунсянь.
2 статья
1. Медицинскöй, фармацевтическöй да мукöд уджалысьöс тайö Оланпас серти быть страхуйтöм вылö страховщикъясöн лоöны юридическöй кывкутысьяс, кодъясöс признайтöма страховщикъясöн "Россия Федерацияын страхöвöй делö котыртöм йылысь" Федеральнöй оланпаслöн корöмъяс серти.

2. Медицинскöй, фармацевтическöй да мукöд уджалысьöс страхуйтöм вылö страховщикъясöс бöрйöны "Государственнöй да муниципальнöй коланлун вылö вузöс вайöм, удж вöчöм, услугаяс сетöм вылö заказъяс меститöм йылысь" Федеральнöй оланпасöн индöм пöрадок серти.

3. Медицинскöй, фармацевтическöй да мукöд уджалысьöс быть страхуйтöм кузя страхуйтысьöн лоö Коми республикаса йöзлысь дзоньвидзалун видзан государственнöй учреждение, кутшöмкöд медицинскöй, фармацевтическöй да мукöд уджалысь кырымалö удж йылысь сёрнитчöм.

4. Медицинскöй, фармацевтическöй да мукöд уджалысьöс быть страхуйтöм кузя страхуйтöм йöзöн (водзö – страхуйтöм йöз) лоöны медицинскöй, фармацевтическöй да мукöд уджалысь, кодъяскöд кырымалöма быть страхуйтöм йылысь сёрнитчöм.
5. Медицинскöй, фармацевтическöй да мукöд уджалысьöс быть страхуйтöм кузя выгöда босьтысьясöн лоöны страхуйтöм йöз.
Сэк, кор пöгибнитö (кулö) страхуйтöм морт, выгöда босьтысьясöн лоöны:

верöс (гöтыр), коді вöлі страхуйтöм морт пöгибнитан (кулан) лунö  сыкöд регистрируйтöм бракын;
бать-мам (бать либö мам), страхуйтöм мортöс пи (ныв) пыдди босьтысьяс;

челядь, кодъяслы абу на 18 арöс, либö тайö арлыдсьыс ыджыдджыкöсь, найö лоины кö 18 арöсöдз вермытöмъясöн;

страхуйтöм мортлöн тöждувса йöз.

3 статья
Медицинскöй, фармацевтическöй да мукöд уджалысьöс быть страхуйтöм индыссьö 80000 шайт мында.

4 статья

Медицинскöй, фармацевтическöй да мукöд уджалысьöн медицинскöй отсöг сетігöн либö наука боксянь туялан удж нуöдігöн удж кузя могъяс вöчигöн либö профессиональнöй  долг олöмö пöртігöн пöгибнитöм дырйи öтпырся сьöм пособие, мый мынтыссьö пöгибнитöмаяслöн семьяяслы (водзö – öтпырся сьöм пособие) индыссьö 80000 шайт мында.
Öтпырся сьöм пособие вылö районнöй коэффициент да удждон дорö прöчентнöй содтöд Ылі Войвыв районъяслы да накöд öткодялöм местаяслы оз артавсьы.

Öтпырся сьöм пособие сетан да мынтан пöрадок индыссьö Коми Республикаса Правительствоöн.

5 статья
Тайö Оланпассö збыльмöдöмкöд йитöдын рöскод сьöмöн  могмöдсьö Коми Республикаса республиканскöй бюджет тшöт весьтö.
6 статья

Тайö Оланпасыс вынсялö 2008 во январ 1 лунсянь.

Коми Республикаса Правительстволы примитны тайö Оланпассö збыльмöдысь нормативнöй правовöй актъяс.

Коми Республикаса Юралысь                                                         В.А. Торлопов

Сыктывкар

2007 вося ноябр 8 лун

95-РЗ №

Комиöдіс   Афанасьева Е.Е.

3 957 пас

